
				এই পাতাটির মুদ্রণ সংশোধন করা প্রয়োজন। 
কাশীধামে স্বামী বিবেকানন্দ
গণেশের রূপ হইয়া গেল। তখন তিনি আদেশ করিলেন,
“তুই ঠাকুরের বাহপূজা মাঝে মাঝে করবি, আর মানসপূজা
বােজ করবি।” স্বামিজী যখন আমার করস্পর্শ করিয়াছিলেন
তখন আমার মন হইতে সকল বাসনা, সকল চিন্তা তিরােহিত
হইয়াছিল। ইচ্ছাও নাই, অনিচ্ছাও নাই-বাসনাও নাই,
আকাক্ষাও নাই; ভক্তি মুক্তি সকলই তিরােহিত হইয়াছে।
সব শান্ত, জগৎ শান্ত, স্থির ধীর। সৃষ্টি আছে, সৃষ্টি নাই;
আনন্দ পরিপূর্ণ। আনন্দের উপব এক বস্তু ছিল যাহা আমি
ভাষায় বর্ণনা করিতে অক্ষমতাহাই আমি উপভােগ কবিতে
লাগিলাম। শান্তি, শান্তি, মহাশান্তি—সর্বব্যাপী
হিংসাদ্বেষ উচু-নীচু ইত্যাদির কোন সম্পর্ক বা নামগন্ধ তথায়
নাই। এক মহাশান্তির ব্যোমের মধ্যে যেন উড়িয়া গেলাম
এবং তথায় স্থির হইয়া অচল অটলভাবে বসিয়া রহিলাম।
ইহা শূন্য অথবা পূর্ণ কিছুই নয়। আমি কিছুই বুঝিতে
পারিলাম না। বােধগম্য হইবারও বিষয় নহে, কারণ বােধ
চিত্তচাঞ্চল্য হইতে উদ্ভূত হয়। অসীমশান্তি ব্যোমে সর্বব্যাপ্ত।
মূর্তি, রূপ সেখানে কিছুই নাই।
“কভু একাকার, নাহি আর কালের গমন;
নাহি হিল্লোল কল্লোল,
স্থিরস্থিব সমুদয়,
নাহি নাহি ফুরাইল বা ;
বর্তমান বিরাজিত।”

